
Seduta tas-17 ta' April, 2008 

 
 

Citazzjoni Numru. 202/2003 
 
 
 

 
Renald Formston u ghal kull interess li jista jkollu 

Anthony Formston 
vs 

Victoria Insurance Agency Ltd bhala agenti ta’ Citadel 
Insurance PLC u l-istess Citadel Insurance PLC 

 
 
 

Il-Qorti: 
 
Rat ic-citazzjoni ippresentata mill-atturi fis-26 ta’ Frar, 
2003, li in forza taghha, wara li ppremettew : 
Illi I-attur Renald Formston huwa I-proprjetarju ta' Peugeot 
307 Ii ghandha numru tar-registrazzjoni FMS 268, liema 
vettura kienet assigurata mas-socjeta' konvenuta Citadel 
Insurance plc u dana taht polza 'fully comprehensive' 
(kopja tal-polza hawn annessa u immarkata'RFl'); 

Illi I-vettura in kwistjoni inharqet fit-18 ta' Novembru 2002 
u dan kif ser 
jirrizulta waqt is-smiegh u trattazzjoni tal-kawza; 
 
Illi ghandu jirrizulta Ii I-polza ta' I-assikurazzjoni tghajjat 
liz-zewg atturi 
konguntivament; 
 
Illi wara Ii nharqet il-vettura I-atturi ghamlu d-debita 'claim' 
mas-socjeta' konvenuta Citadel Insurance plc; 
 
Illi s-socjeta' konvenuta Citadel Insurance plc, minghajr 
ebda raguni valida fil-ligi, qed tirrifjuta Ii tikkumpensa lill-
atturi I-valur tal-karozza mahruqa hekk kif ikkowtata fil-
polza assikuratrici in dezamina; 
 
Illi l-atturi sofrew ukoll danni a kawza ta’ l-agir tal-
konvenuti jew min minnhom; 
 
Talbu ghalhekk li s-socjetajiet konvenuti jghidu ghaliex din 
il-Qorti m’ghandhiex  :   
 
1. Prevja kull dikjarazzoni Ii hija thoss Ii tkun 
opportuna fic-cirkostanzi, tiddikjara illi I-atturi huma koperti 
bil-polza ta' assikurazzjoni hawn fuq indikata;   
2. Tiddikjara ulterjorment illi I-hruq Ii sehh fit-18 ta' 
Novembru 2002 huwa wahda mic-cirkostanzi koperti mill-
stess polza asikurativa u per konsegwenza is-socjetajiet 
konvenuti jew minn minnhom ghandom ihallsu a bazi tal-
stess polza assikurativa;  
3. Tiffissa I-valur tal-vettura Peugeot 307 Ii ghandha 
numru tar-registrazzjoni FMS268, a bazi tal-stess polza 
assikurativa; 
4. Tikkundanna lis-socjetajiet jew minn minnhom 
ihallsu I-valur hekk iffissat lill-atturi; 
5. Fin-nuqqas illi dan isir u f’kaz illi t-talbiet hawn fuq 
dedotti ma jigux akkolti minn dina l-Onorabbli Qorti, 
tiddikjara illi l-konvenuti jew minn minnhom minhabba l-
agir taghhom huma responsabbli ghad-danni fil-konfront 
tal-atturi; 
6. Tiddikjara illi minhabba tali agir abbuziv da parti 
tal-konvenuti jew min minnhom l-atturi sofrew danni; 

7. Tillikwida d-danni sofferti mill-atturi; 
8. Tordna illi l-konvenuti jew min minnhom ihallsu lill-
atturi s-somma illikwidata ai fini tas-seba talba; 
 
BI-ispejjez u bl-imghax u s-socjetajiet konvenuti minn issa 
ngunti in subizzjoni; 
 
Rat id-dikjarazzjoni u il-lista ta’ xhieda tal-atturi; 
 
Rat in-nota ta’ l-eccezzjonijiet tas-socjetajiet konvenuti, li 
in forza taghha huma eccepew : 
 
IlIi t-talbiet ta' l-atturi ghandhom jigu respinti bl-ispejjez 
kontra l-istess atturi stante: 
1. Illi preliminarjament, l-attur Renald Formston 
m'ghandux interess guridiku fil-kawza odjerna stante Ii ma 
kienx parti mir-relazzjoni kontrattwali bejn l-attur l-iehor 
Anthony Formston u s-socjeta' eccipjenti Citadel 
Insurance p.l.c.; 
2. Illi preliminarjament in kwantu jirrigwarda Iis-
socjeta' eccipjenti Victoria Insurance Agency Limited hija 
m'hijiex il-legittimu kontradittur stante Ii hija agixxiet biss in 
rapprezentanza tas-socjeta' eccipjenti l-ohra Citadel 
Insurance p.l.c., u ghalhekk ghandha tigi liberata mill-
osservanza tal-gudizzju;  
3. Illi ma sehh ebda incident Ii ghalih ghandhom 
jaghmlu tajjeb is-socjetajiet eccipjenti;  
4. Illi minghajr pregudizzju ghall-premess, it-talbiet 
attrici ghandhom fi kwalunkwe kaz jigu respinti stante Ii l-
attur Anthony Formston, kiser l-obbligu ta' uberrimae fidei, 
kif ser jirrizulta fit-trattazzjoni tal-kawza, billi ghamel 
dikjarazzjoni falza fil-proposal form, Ii kif inhu risaput hija 
parti integrali tal-polza tal-assikurazzjoni, u kwindi 
dikjarazzjoni falza maghmula fil-proposal form hija qisha 
dikjarazzjoni falza fil-polza; 
5. Salv eccezzjonijiet ohra; 
 
Rat id-dikjarazzjoni u il-lista tax-xhieda tas-socjetajiet 
konvenuti; 
 
Rat id-digriet taghha tas-16 ta’ Jannar 2007 li permezz 
tieghu laqghet it-talba tal-atturi u awtorizzat il-

korrezzjonijiet fic-citazzjoni, minnhom mitluba fir-rikors 
taghhom tat-18 ta’ Frar, 2005; 
 
Rat in-nota ta’ l-eccezzjonijiet ulterjuri tas-socjeta 
konvenuta Citadel Insurance p.l.c., li in forza taghha hija 
eccepiet : 
 
1. Illi s-socjeta' esponenti giet notifikata bic-
citazzjoni kif korretta, u teccepixi ulterjorment;  
2. Preliminarjament, hija m'hijiex il-Iegittimu 
kontradittur tat-talbiet attrici godda, u cioe' dawk Ii jirreferu 
ghal danni allegatament sofferti mill-atturi, u ghalhekk 
ghandha tigi lliberata mill-osservanza tal-gudizzju, bl-
ispejjez kontra l-atturi;  
3. Preliminarjament ukoll, u bla pregudizzju ghall-
eccezzjoni premessa, it-talbiet attrici Ii jirreferu ghal danni 
allegatament sofferti mill-atturi huma preskritti a tenur tal-
Artkolu 2153 tal-Kodici Civili (Kap. 16 tal-Ligijiet ta' Malta); 
4. Illi fil-mertu, u bla pregudizzju ghall-eccezzjonijiet 
premessi, it-talbiet attrici godda huma infondati fil-fatt u 
fid-dritt, u ghalhekk ghandhom ikunu michuda bl-ispejjez 
kontra I-atturi. 
 
Salv eccezzionijiet ulterjuri jekk ikun il-kaz; 
 
Rat id-dikjarazzjoni u il-lista tax-xhieda tas-socjeta’ 
konvenuta Citadel Insurance p.l.c.; 
 
Rat in-nota ta’ eccezzjonijiet ulterjuri ta’ Victoria Insurance 
Agency Limited (C23244), li in forza taghha hija eccepiet : 
 
1. Illi s-socjeta’ espenenti giet notifikata bic-
citazzjoni kif korretta, u teccepixxi ulterjorment; 
2. Preliminarjament it-talbiet attrici li jirreferu ghal 
danni allegament sofferti mill-atturi huma preskritti a tenur 
tal-Artikolu 2153 tal-Kodici Civili (Kap 16 tal-Ligijiet ta’ 
Malta); 
3. Illi fil-mertu, u bla pregudizzju ghall-eccezzjonijiet 
premessi, it-talbiet attrici godda huma infondati fil-fatt u 
fid-dritt, u ghalhekk, ghandhom ikunu michuda bl-ispejjez 
kontra l-atturi; 
Salv eccezzjonijiet ulterjuri jekk ikun il-kaz; 

Rat id-dikjarazzjoni u il-lista tax-xhieda tas-socjeta’ 
konvenuta Victoria Insurance Agency Limited; 
 
Rat l-affidavit ta’ Tonio Montesin u ta’ l-Avukat Dr Edmond 
Zammit Laferla; 
 
Rat in-nota ta’ sottomissjonijiet ta’ l-atturi tat-8 ta’ 
Novembru 2007; 
 
Rat in-nota ta’ sottomissjonijiet tas-socjetajiet konvenuti 
tal-31 ta’ Jannar 2008; 
 
Rat in-nota ta’ sottomissjonijiet tal-atturi tal-15 ta’ Frar 
2008; 
 
Rat illi l-kawza thalliet ghallum ghal sentenza ‘in parte’ 
dwar l-eccezzjoni tal-preskrizzjoni sollevata mis-socjetajiet 
konvenuti fin-noti ta’ eccezzjonijet ulterjuri taghhom; 
 
Ikkunsidrat : 
 
Illi s-socjetajiet konvenuti ressqu l-eccezzjoni tal-
preskrizzjoni a tenur tal-artikolu 2153 tal-Kap. 16; 
 
Illi l-atturi jikkontendu illi huma talbu sabiex jigu awtorizzati 
jikkorregu ic-citazzjoni wara illi xehed Tonio Montesin fit-
23 ta’ Mejju 2005,  peress illi dakinhar Montesin xehed illi 
kien hu stess illi issuggerixxa illi l-assikurazzjoni tkun 
registrata fuq Antoine Formston minflok fuq huh Renald 
Formston sabiex jagevola lil dan ta’ l-ahhar, u ghalhekk 
dakinhar Montesin espona ruhu ghad-danni. 
 
L-atturi ghalhekk issottomettew illi l-preskrizzjoni ta’ 
sentejn tibda tghaddi mit-23 ta’ Mejju 2005 u dan ai  
terminu tal-Artikolu 2137 tal-Kap. 16 li jghid hekk “Bla 
hsara ta’ disposizzjonijiet ohra tal-ligi, il-preskrizzjoni ta’ 
azzjoni tibda minn dakinhar li din l-azzjoni tista’ tigi 
ezercitata; minghajr ma jittiehed qies ta’ l-istat jew tal-
kondizzjoni tal-persuna li lilha din l-azzjoni tmiss.” 
 
Ikkunsidrat : 

Illi minn ezami tal-affidavit ta’ l-attur Renald Formston, 
ipprezentat minnu fit-12 ta’ Dicembru 2003, jirrizulta car illi 
l-atturi kienu jafu illi Tonio Montesin issuggerixxa illi l-
assikurazzjoni tal-atturi tkun registrata f’isem Antoine 
Formston. Effettivament, Renald Formston ighid hekk fl-
affidavit tieghu : 
“Tonio Montesin ghalhekk issuggerixxa li l-insurance issir 
fuq hija Anthony sabiex b’hekk, minhabba n-‘no claim 
bonus’, niffranka l-flus u l-prezz nizel ghal LM350.” 
 
Illi tant l-atturi kienu jafu bl-involviment ta’ Tonio Montesin 
illi anke semmewh bhala xhud taghhom fic-citazzjoni 
bhala “li tratta ma l-attur biex jixhed dwar l-istess”. 
 
Illi ghalhekk m’huwiex minnu illi l-atturi setghu jitolbu l-
korrezzjonijiet fic-citazzjoni wara illi semghu ix-xiehda ta’ 
Tonio Montesin fit-23 ta’ Mejju 2005; 
 
Ghaldaqstant u ghar-ragunijiet fuq imsemmija l-Qorti 
qeghda tilqa’ it-tieni eccezzjoni ulterjuri tas-socjeta’ 
Victoria Insurance Agency Limited u tilqa’ it-tielet 
eccezzjoni ulterjuri  tas-socjeta’ Citadel Insurance p.l.c. u 
konsegwentement tiddikjara illi it-talbiet attrici, mizjuda 
b’awtorizzazzjoni tal-Qorti permezz tad-digriet taghha tas-
16 ta’ Jannar 2007, huma preskritti ai termini tal-artikolu 
2153 tal-Kap. 16. 
 
Bl-ispejjez kontra l-atturi. 

